
i) Descrizione del padre di Ezzelino (vv. 39-46):

Haud tauro minor.

Hirsuta aduncis cornibus ceruix riget,

setis coronant hispidis illum iubae;

sanguinea binis orbibus manat lues,

ignemque nares flatibus crebris uomunt:

fauilla, patulis auribus surgens, salit

ab ore; spirans os quoque eructat leuem
flammam, peremnis lambit et barbam focus.

ii) Ezzelino come Anticristo I (vv. 91-112)

Depulse ab astris, mane iam lucens polis,

Pater superbe, triste qui regnum tenes

Chaos profundi, cuius imperio luunt

Delicta manes, excipe ex imo specu,

Vulcane, dignas supplicis gnati preces:

Te certa et indubitata progenies vocat.

   Potiare me; experiare, si quicquam potest

Insita voluntas pectori flagrans meo.

Paludis atrae lividam testor Stigem,

Christum negavi semper exosum michi

Odique semper nomen inimicum Crucis.

Assint ministrae facinorum comites michi:

Suadeat Alecto scelera, Thesiphone explicet,

Megaera in actus saeva prorumpat truces,

Faveatque coeptis diva Persephone meis.

Ingenia praedae quisque sollicitus paret,

Nec inferorum spiritus quisquam vacet;

   Animos ad iras odia et invidias citent.

Ensis cruenti detur officium michi:

Ipse executor finiam lites merus:

Nullis tremescet sceleribus fidens manus.

Annue, Sathan, et filium talem proba.

iii) Idem, II (vv. 240-246)

Cernis errores hominum modernos?

Praepotens nostro dominatur aevo

Saeva tyrannis,

Nulla quam mundo memoravit aetas.

Bistonis cedit stabuli vetustas

Nota seu torvi rabies Procustis,

Cedit et pravi feritas Neronis.
iv) «Diavolo loico» (vv. 380-397)

Me credo mundo, scelera ut ulciscar, datum,

Illo iubente. Plurimas quondam dedit

Vindex iniquis gentibus clades Deus,

Ceteraque meritis debita exitia suis.

Diluvia culices grandines ignes fames,

Ne mentiar, Scriptura testatur Vetus.

Dedit et tyrannos urbibus, licuit quibus

Sine ordine, sine fine, strictis ensibus

Saevire largo sanguine in gentes vage.

Nabuchodonosor, Aegyptius Pharao, Saul,

Proles Philippi gloriosa Macedonis,

Hi pervetustae memoriae, nostrae quoque

Praelata mundo Caesarum egregia domus,

Felicis unde memoriae exortus Nero,

Polluere caedibus quot hi mundum suis?

Quantis cruoribus rubuit altum mare,

Illis iubentibus? Nec inspector Deus

Prohibere voluit, esse sic ultro sinens.

v) Morte di Ezzelino (vv. 511-519)

Tunc ordo militum impiger contra stetit;

Caedit ruentes, terga quoque dantes viros,

Illum sequentes. Capitur Ecerinus statim

Frustra resistens: unus allidit caput,

Fracto cerebro; quisquis is, dubio vacat.

Abductus inde spernit oblatas dapes

Curas salutis atque vitales cibos

Acerque moritur fronte crudeli minax

Et patris umbras sponte Tartareas subit.
vi) Morte di Alberico (vv. 607-615)

Tum plura stantem tela certatim virum

Petiere: pressit unus in dextrum latus

Gladium, sinistra parte qui fixus patet;

Per utrumque vulnus largus effluxit cruor:

Effulminat spatulas alius ensem tenus.

Cervice caesa, murmurat labens caput,

Stetitque titubans truncus ad casum diu,

Donec minutim membra dispersit frequens

Vulgus, per avidos illa distribuens canes.

Tavola delle illustrazioni:
1) Centauro: portale della chiesa di S. Nicola a Bari.

2) Lupo: Royal MS 12 F. xiii (British Library, c. 29r).

3) Diavolo con barba e corna: Battistero S. Giovanni (Firenze).

4) Idem: Cappella degli Scrovegni (Padova).

5) Satiro: ms. GKS 1633 4˚ (Copenhagen, Kongelige Bibliotek).
6) Unione demoniaca: Das Punch von dem Entkrist (Bayerische Staatsbibliothek, Munich, xyl. I).

7) Anticristo: Basilica di Santa Maria Assunta (Torcello).

8) Anticristo come tiranno: Harley Manuscript 1527 (British Library, c. 127r). 

9) Idem: Liber floridus (Ghent, University Library, MS 92, c. 62v).

10) Ecelinus patavinorum tyrannus: Cristofano Dell'Altissimo (1552-1568; Uffizi).
11) S. Antonio affronta Ezzelino: Gian Antonio Corona (1510; Basilica S. Antonio, Padova).

12) Guido da Montefeltro: Bonaventura Genelli (1868; Casa di Dante, Roma).
13) La disfatta di Ezzelino da Romano: Adeodato Malatesta (1856, Palazzo Ducale, Modena).

14) Idem: particolare.

